
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় অঙ্ক
৯৭


সিরাজ। মীরমদন মীরমদন, আমি ভীরু নই। দুর্গম রণসন্ধিতে আমাকে নির্ভয়ে প্রবেশ করতে দেখেছ। কিন্তু ফিরিঙ্গি নামে আমার দেহ কম্পিত হয়। সহস্র সহস্র তোপধ্বনির মধ্যে যদি একটী ইংরাজের তোপের শব্দ হয়, আমি তা বুঝতে পারি;—সে শব্দে আমার আপাদমস্তক কম্পিত হয়। দৈত্য, দানব, প্রেত, ভূত স্বদলে আমার সম্মুখে উপস্থিত হ’লে, আমি অসিহস্তে তাদের আক্রমণ কর্তে প্রস্তুত। কিন্তু ইংরাজ, কোন্ সয়তান বংশে জন্ম কে জানে, এরা কি যাদুকর? কোন কুহকবলে আমার বিপুলবাহিনী আক্রমণ করতে সাহস কর্লে! ইংরাজ কুশলে থাকুক, ইংরাজ বলবান হোক, যারা আমার সিংহাসন ঈর্ষা করে, তারা আমার সেই সিংহাসনে বসুক, ইংরাজ তাদের শত্রু হোক, দিবারাত্র আমার ন্যায় কণ্টকাসনে উপবিষ্ট হ’য়ে, ইংরাজ সম্মুখে দেখুক!


মীরমঃ। জনাব, তুচ্ছ ফিরিঙ্গি, জনাবের নফরের নফর যোগ্য নয়। বর্ব্বরতা বশতঃ আক্রমণ করেছিল, হিতাহিত জ্ঞানশুন্য হ’য়ে আক্রমণ করেছিল, নিরুপায় হ’য়ে আক্রমণ করেছিল,—আজ্ঞা দিন, হস্তী-পৃষ্ঠে যুদ্ধ দর্শন করুন, মুহূর্ত্ত মধ্যে ফোর্ট উইলিয়ম ধূলিসাৎ কর্বো। জনাব, আপনার এই দশা দেখে আমার মৃত্যু ইচ্ছা হচ্ছে। প্রকৃতিস্থ হোন; বঙ্গেশ্বর আড্ডা দিন, স্বয়ং সয়তান স্বদলবলে ইংরাজের সাহায্য কর্লে, আজ নিস্তার পারে না,—কেবলমাত্র আজ্ঞা দিন, এই প্রার্থনা। জনাব প্রকৃতিস্থ হোন।

সিরাজ। মীরমদন তুমি জান না, মোগলবংশ উচ্ছেদ করতে ইংরাজ জন্মগ্রহণ করেছে। শিক গুরু তেগ্ বাহাদুরের অভিশাপ তুমি কি অবগত নও? শ্বেতকায় অর্ণবযানে এসে, মোগলবংশ উচ্ছেদ

